
OZIQ-OVQAT XAVFSIZLIGINI TAʼMINLASHDA 
DAVLAT BOSHQARUVINI RAQAMLASHTIRISH

mustaqil izlanuvchisi,

Annotatsiya. Mazkur maqolada agrar tarmoqda yer resurslaridan samarali foydalanish hamda qishloq 
xoʻjaligi ishlab chiqarishining barqaror va raqobatbardosh rivojlanishini taʼminlashda davlat boshqaruvini 
raqamlashtirishning oʻrni hamda ahamiyati kompleks tahlil qilingan. Tadqiqotning asosiy maqsadi qishloq 
xoʻjaligida raqamli texnologiyalarni joriy etish jarayonlarining huquqiy, institutsional va tashkiliy asoslarini 
oʻrganish, shuningdek, ularning iqtisodiy samaradorlik, boshqaruv sifati va oziq-ovqat xavfsizligiga 
taʼsirini baholashdan iborat. Tadqiqot jarayonida qiyosiy-huquqiy, tizimli va statistik tahlil metodlari, 
shuningdek, induksiya, deduksiya usullaridan foydalanilgan. Maqolada Oʻzbekiston Respublikasida agrar 
sohani raqamlashtirish boʻyicha qabul qilingan strategik hujjatlar, jumladan “Raqamli Oʻzbekiston – 
2030” strategiyasi va qishloq xoʻjaligini rivojlantirishga doir davlat dasturlarining mazmuni va amaliy 
natijalari tahlil qilingan. “Aqlli qishloq xoʻjaligi” konsepsiyasi doirasida joriy etilgan “Agrosubsidiya”, 
“Agroplatforma”, “E-IJARA” va boshqa raqamli axborot tizimlarining boshqaruv samaradorligini 
oshirishdagi oʻrni asoslab berilgan. Shuningdek, qishloq xoʻjaligida uchuvchisiz uchish apparatlaridan 
foydalanishga oid amaldagi huquqiy cheklovlar tanqidiy baholanib, ilgʻor xorijiy tajriba asosida ularni 
soddalashtirish va takomillashtirish zarurati ilmiy jihatdan asoslangan. Tadqiqot natijalari agrar tarmoqni 
raqamli transformatsiya qilish va oziq-ovqat xavfsizligini mustahkamlashda ilmiy-amaliy ahamiyatga ega.

Kalit soʻzlar: oziq-ovqat xavfsizligi, qishloq xoʻjaligi, raqamlashtirish, davlat boshqaruvi, agrar 
axborot tizimlari, dronlar, raqamli transformatsiya

ЦИФРОВИЗАЦИЯ ГОСУДАРСТВЕННОГО УПРАВЛЕНИЯ В ОБЕСПЕЧЕНИИ 
ПРОДОВОЛЬСТВЕННОЙ БЕЗОПАСНОСТИ

Султанов Рахмон Авалбоевич,
самостоятельный соискатель Ташкентского 

государственного юридического университета,
заместитель начальника управления правового обеспечения

Министерства сельского хозяйства Республики Узбекистан

Аннотация. В статье представлен комплексный анализ роли и значения цифровизации 
государственного управления в обеспечении эффективного использования земельных ресурсов в 

аграрной сфере, а также устойчивого и конкурентоспособного развития сельскохозяйственного 
производства. Основной целью исследования является изучение правовых, институциональных 
и организационных основ внедрения цифровых технологий в сельское хозяйство, а также оценка 
их влияния на экономическую эффективность, качество управления и продовольственную 
безопасность. В ходе исследования использованы методы сравнительно-правового, 
системного и статистического анализа, а также методы индукции и дедукции. В статье 
проанализированы стратегические документы, принятые в Республике Узбекистан в целях 
цифровизации аграрной отрасли, в частности Стратегия «Цифровой Узбекистан – 2030» и 
государственные программы развития сельского хозяйства, их содержание и практические 
результаты. Обоснована роль цифровых информационных систем, внедрённых в рамках 
концепции «умного сельского хозяйства», таких как Agrosubsidiya, Agroplatforma, E-IJARA 
и других, в повышении эффективности управления. Кроме того, критически оценены 
действующие правовые ограничения, связанные с использованием беспилотных летательных 
аппаратов в сельском хозяйстве, и на основе передового зарубежного опыта научно обоснована 
необходимость их упрощения и совершенствования. Результаты исследования имеют важное 
научно-практическое значение для цифровой трансформации аграрной отрасли и укрепления 
продовольственной безопасности.

Ключевые слова: продовольственная безопасность, сельское хозяйство, цифровизация, 
государственное управление, аграрные информационные системы, беспилотные летательные 
аппараты, цифровая трансформация

DIGITALIZATION OF PUBLIC ADMINISTRATION IN ENSURING FOOD SECURITY

Sultanov Rahmon Avalboyevich,
Independent Researcher at Tashkent State University of Law,

Deputy Head of the Legal Support Department 
of the Ministry of Agriculture of the Republic of Uzbekistan

Abstract. This article comprehensively analyzes the role and importance of digitalization of public 
administration in the effective use of land resources in the agricultural sector and ensuring sustainable 
and competitive development of agricultural production. The main goal of the research is to study the 
legal, institutional, and organizational foundations of the processes of introducing digital technologies 
in agriculture, as well as to assess their impact on economic ef�iciency, management quality, and food 
security. In the research process, methods of comparative legal, systemic, and statistical analysis, as well 
as methods of induction and deduction, were used. The article analyzes the content and practical results 
of the adopted strategic documents on the digitalization of the agricultural sector in the Republic of 
Uzbekistan, including the “Digital Uzbekistan – 2030” strategy and state programs for the development of 
agriculture. The role of “Agrosubsidy,” “Agroplatform,” “E-IJARA,” and other digital information systems 
implemented within the framework of the “Smart Agriculture” concept in increasing management 
ef�iciency is substantiated. Also, the current legal restrictions on the use of unmanned aerial vehicles 
in agriculture were critically assessed, and the need to simplify and improve them based on advanced 
foreign experience was scienti�ically substantiated. The research results have scienti�ic and practical 
signi�icance in the digital transformation of the agricultural sector and strengthening food security.

Keywords: food security, agriculture, digitalization, public administration, agricultural information 
systems, drones, digital transformation

Kirish
Agrar tarmoqda yer resurslaridan sa-

marali foydalanish va yuqori hosildorlikka 

erishishning muhim shartlaridan biri ra-
qamli iqtisodiyotni faol rivojlantirish, eng 
avvalo, qishloq xoʻjaligida davlat boshqaru-



12.00.02 – KONSTITUTSIYAVIY HUQUQ. 
MA’MURIY HUQUQ. 

MOLIYA VA BOJXONA HUQUQI

23YURIDIK FANLAR AXBOROTNOMASI / ВЕСТНИК ЮРИДИЧЕСКИХ НАУК / REVIEW OF LAW SCIENCESE-ISSN 2181-1148
ISSN 2181-919Х

2026-YIL 1-SON
VOLUME 10
ISSUE 1 / 2026

vini raqamlashtirish hisoblanadi. Bunday 
raqamlashtirish mexanizmlari xarajatlarni 
qisqartirish, mehnat resurslaridan samarali 
foydalanish va atrof-muhitga taʼsirni mini-
mallashtirishga xizmat qiladi hamda qishloq 
xoʻjaligida tashqi salbiy omillarni kamaytirish 
imkonini beradi (Charatsari et al., 2020).

Oʻzbekiston Respublikasi 2025-yilda 
axborot-kommunikatsiya texnologiyalarini 
rivojlantirish indeksida 43-oʻrinni egalladi, 
bu esa 2022-yilda qayd etilgan 80-oʻringa 
nisbatan 43 pogʻonalik oʻsishni anglatadi. 
Xalqaro elektr aloqa uyushmasi (Interna-
tional Telecommunication Union – ITU) 
maʼlumotlariga koʻra, mazkur indeksni hi-
soblashda qoʻllanadigan asosiy koʻrsatkichlar 
jamlanmasi boʻyicha mamlakat 100 balldan 
86,5 ball toʻplab, oʻz pozitsiyalarini sezilarli 
darajada mustahkamladi.

Metodlar
Maqolada agrar tarmoqda yer resursla-

ridan samarali foydalanish hamda qishloq 
xoʻjaligi ishlab chiqarishining barqaror va 
raqobatbardosh rivojlanishini taʼminlashda 
davlat boshqaruvini raqamlashtirishning 
oʻrni va ahamiyati kompleks tahlil qilindi. Il-
miy tadqiq etishning qiyosiy-huquqiy, tizimli, 
statistik tahlil, induksiya, deduksiya, abstrak-
siya metodlaridan foydalanildi.

Natijalar
Agrar sohada davlat boshqaruvini ra-

qamli transformatsiya qilish masalalari bir 
qator olimlar hamda mutaxassislar tomo-
nidan ilmiy jihatdan oʻrganilgan. Jumladan, 
Dvoeglazova va Kurakovalarning (2024) 
�ikricha, davlat boshqaruvini raqamlashtirish 
zamonaviy jamiyat taraqqiyotining muhim 
yoʻnalishlaridan biri hisoblanadi. Mazkur 
jarayon davlat boshqaruvi samaradorligini 
oshirish, aholiga koʻrsatiladigan xizmatlar 
sifatini yaxshilash, byurokratik toʻsiqlarni 
qisqartirish hamda axborot siyosatida ochiq-
lik va shaffo�likni taʼminlashga xizmat qiladi. 

Boshqacha aytganda, davlat boshqaruvini 
raqamlashtirish maʼmuriy toʻsiqlarni kamay-
tirishga hamda fuqarolarning davlat organ-

lari bilan oʻzaro hamkorligini yanada sodda, 
tezkor, qulay va shaffof qilishga qaratilgan. 
Shuningdek, u subyektiv omillar taʼsirini, 
xususan, munosabatlarda muqarrar ravishda 
namoyon boʻladigan korrupsiya kelib chiqi-
shiga zamin yaratadigan omillarni imkon qa-
dar bartaraf etishni nazarda tutadi (Plotnikov 
& Maslyuk, 2022).

Yana bir boshqa manbaga koʻra, davlat 
boshqaruvini raqamlashtirish davlat or-
ganlari faoliyatiga raqamli texnologiyalarni 
joriy etish jarayoni boʻlib, u davlat funksiya-
larini amalga oshirish va davlat xizmatlarini 
koʻrsatishda sifat jihatidan oʻzgarishlarni 
taʼminlash, shuningdek, fuqarolar va davlat 
oʻrtasida samarali oʻzaro hamkorlikni yoʻlga 
qoʻyish imkonini beradi (Zubarev, 2020).

Shu bilan birga, davlat boshqa-
ruvini raqamlashtirish muammolari 
E. Sidorenko (2019), A. Likhtin (2021), shu-
ningdek, boshqa olimlar va mutaxassislar 
tomonidan ham ilmiy jihatdan tahlil qilingan.

Ilmiy nuqtayi nazardan, qishloq xoʻjaligini 
raqamlashtirish deganda qishloq xoʻjaligining 
samarali va barqaror faoliyat yuritishini 
taʼminlash maqsadida texnologik jarayon-
larni boshqarish, shuningdek, qaror qabul 
qilish jarayonlaridagi sifat oʻzgarishlarini 
anglatuvchi jarayon tushuniladi. U qishloq 
xoʻjaligida boshqarilayotgan elementlar va 
kichik tizimlarning holati hamda ularda yu-
zaga kelishi mumkin boʻlgan oʻzgarishlarni 
prognoz qilish, shuningdek, iqtisodiy sharo-
itlar toʻgʻrisidagi axborotni zamonaviy ishlab 
chiqarish usullari asosida shakllantirish va 
undan keyinchalik foydalanishga tayanadi 
(Kosnikov et al, 2022). 

Bundan tashqari, A.J. Romera, M. Shari�i, 
S. Charters (2024), D. Evagelos, Ch. Charat-
sari, (2021), E.F. Amirova, N.K. Gavrilyeva, 
A.V. Grigoriev hamda I.V. Sorgutov (2021)
ham qishloq xoʻjaligida raqamlashtirish jihat-
larini oʻrganishgan.   

Oxirgi yillarda butun dunyoda jamiyat-
ning turli sohalari izchillik bilan raqamlashti-
rilmoqda. Xususan, qishloq xoʻjaligi tarmogʻi 

ham bundan mustasno emas. Masalan, qish-
loq xoʻjaligini raqamlashtirishda AQSH, Avst-
raliya, Kanada va Yevropa Ittifoqi davlatlari 
yetakchilik qilishmoqda (Afanaseva, 2019).

Misol uchun Isroil davlatida mamlakat yer 
resurslarining faqat 20 foizi qishloq xoʻjaligi 
faoliyati uchun yaroqli boʻlishiga qaramay, 
aholining oziq-ovqat bilan taʼminlanganlik 
darajasi 95 foizni tashkil etadi (Dorogov & 
Pilova, 2021).

Keyingi yillarda respublikamizda qishloq 
xoʻjaligini raqamlashtirishning mustahkam 
huquqiy asoslari ishlab chiqildi. Jumladan, 
Oʻzbekiston Respublikasi Prezidentining 
PF–5853-son Farmoni bilan tasdiqlangan 
Oʻzbekiston Respublikasi qishloq xoʻjaligini 
rivojlantirishning 2020–2030-yillarga moʻl-
 jallangan strategiyasi (President of the 
Republic of Uzbekistan, 2019), Oʻzbekiston 
Respublikasi Prezidentining “Raqamli 
Oʻzbekiston – 2030” strategiyasini tasdiqlash 
va uni samarali amalga oshirish chora-tadbir-
lari toʻgʻrisida”gi PF–6079-son Farmoni (Pre-
sident of the Republic of Uzbekistan, 2020a), 
“Oʻzbekiston Respublikasi qishloq xoʻjaligini 
rivojlantirishning 2020–2030-yillarga moʻl-
 jallangan strategiyasida belgilangan vazifa-
larni 2020-yilda amalga oshirish chora-tad-
birlari toʻgʻrisida”gi PQ–4575-son (President 
of the Republic of Uzbekistan, 2020b) hamda 
“Raqamli iqtisodiyot va elektron hukumatni 
keng joriy etish chora-tadbirlari toʻgʻrisida”gi 
PQ–4699-son qarorlari (President of the 
Republic of Uzbekistan, 2020c) va boshqa 
qonunchilik hujjatlari shular jumlasidandir. 
Jumladan, Oʻzbekiston Respublikasi qishloq 
xoʻjaligini rivojlantirishning 2020–2030-yil-
larga moʻljallangan strategiyasining ustuvor 
yoʻnalishlariga erishish vazifalaridan biri si-
fatida “Aqlli qishloq xoʻjaligi”ni rivojlantirish 
davlat dasturini ishlab chiqish belgilangan. 
Mazkur dastur ijrosi asosida “Aqlli qishloq 
xoʻjaligi” texnologiyalarini rivojlantirish stra-
tegiyasi tasdiqlangan.

Agrar tarmoqda zamonaviy axborot-
kommunikatsiya texnologiyalarini keng joriy 

etish boʻyicha qator kompleks chora-tadbir-
lar amalga oshirildi. Jumladan, 2021-yilda 
Qishloq xoʻjaligi vazirligi tuzilmasiga agrar 
sohani jadal raqamlashtirish, qishloq xoʻjaligi 
hamda oziq-ovqat xavfsizligi sohalariga 
zamonaviy axborot tizimlari va dasturiy 
mahsulotlarni joriy etish masalalariga masʼul 
boʻlgan vazir oʻrinbosari lavozimi kiritildi. 
Shuningdek, vazirlik markaziy apparati tar-
kibida agrar sohada raqamli texnologiyalarni 
rivojlantirish hamda geoaxborot texnologi-
yalarini rivojlantirish boʻyicha ixtisoslashti-
rilgan boshqarmalar tashkil etildi. Bundan 
tashqari, Qishloq xoʻjaligi vazirligi huzurida 
agrosanoat majmui uchun maxsus dasturiy 
mahsulotlarni ishlab chiqish va tatbiq etish, 
integratsiyalashgan yagona axborot tizimi ish 
faoliyatini tashkil etish hamda belgilangan 
tartibda ochiq turdagi maʼlumotlardan foyda-
lanishni taʼminlashga masʼul “Agrosanoatni 
raqamlashtirish markazi” MChJ tashkil etildi. 

Taʼkidlash joizki, respublikamizda amalga 
oshirilgan islohotlar agrar tarmoqni komp-
leks raqamlashtirish jarayonida muhim 
institutsional asos boʻlib xizmat qildi. Masa-
lan, Qishloq xoʻjaligi vazirligi respublikamiz 
davlat boshqaruvi organlari orasida raqamli 
transformatsiya holati reytingida 2020-yil-
da 47-oʻrinda boʻlgan, 2025-yilga kelib esa 
14-oʻringa koʻtarildi. 

2021–2025-yillarda qator elektron 
tizim va loyihalar joriy etildi, jumladan: 
“Agrosubsidiya”, “E-IJARA”, “Geoaxborot”, 
“Agroplatforma”, “Qishloq xoʻjaligi texnikalari 
reyestri”, “AKIS taʼlim” va “Suv resurslarini 
boshqarishni avtomatlashtirish” loyihalari. 
Xususan, “Agroplatforma” axborot tizimi 
ishlab chiqilgan boʻlib, paxta va boshoqli don 
mahsulotlari yetishtirishga imtiyozli kredit 
ajratish jarayonlari toʻliq raqamlashtirildi. 
Shuningdek, paxta xomashyosi va urugʻlik 
tayyorlashni toʻgʻridan toʻgʻri kreditlash 
“Agroplatforma” axborot tizimi orqali yoʻlga 
qoʻyildi.

Oʻrmon fondi yerlarini auksion sav-
dolari orqali ijaraga berish tizimi ham 

joriy etildi. Bu jarayon tenglik va shaffo�likni 
taʼminlovchi hamda ortiqcha ovoragarchilik-
larni istisno qiluvchi “forest.e-ijara.uz” elek-
tron platformasi orqali amalga oshirildi.

Muhokama
Amaldagi qonunchilik hujjatlarida 

uchuvchisiz uchadigan apparatlar (dronlar)-
 dan foydalanish cheklangan. Shuningdek, 
uchuvchisiz uchadigan apparatlarni qonun-
ga xilof ravishda olib kirish, oʻtkazish, olish, 
saqlash yoki ulardan foydalanganlik uchun 
maʼmuriy jazo qoʻllanganidan keyin sodir 
etilgan taqdirda jinoiy javobgarlik  nazarda 
tutilgan.  Shu bilan birga, amaldagi qonun-
chilik hujjatlarida uchuvchisiz uchadigan 
apparatlar (dronlar)dan foydalanishga 
nisbatan ayrim istisnolar ham yoʻq emas. 
Jumladan, Qishloq xoʻjaligi vazirligida qish-
loq xoʻjaligiga moʻljallangan yerlarning ho-
latini, qishloq xoʻjaligi ekinlari va agrotexnik 
tadbirlarni uchuvchisiz uchish apparatlari 
(dronlar)dan belgilangan tartibda foyda-
langan holda monitoring qilish maqsadida 
uchuvchisiz uchish apparatlari (dronlar)dan 
foydalanish huquqi mavjud. Biroq bugungi 
kunda respublikamizdagi qishloq xo‘jaligiga 
mo‘ljallangan yerlari miqdorining kattaligi 
barcha fermerlarga mavjud dronlardan 
foydalangan holda xizmat ko‘rsatish imko-
niyatini bermaydi. Masalan, Xitoy, Yaponiya, 
Janubiy Koreya va Tailand kabi mamla-
katlarda qishloq xoʻjaligi dronlari xizmat 
koʻrsatayotgan yer maydoni umumiy ekin 
maydonining 30 foizidan ortiq qismini tash-
kil etadi (International Food Policy Research 
Institute, 2025).

AQSHda uchuvchisiz uchadigan apparat-
lardan foydalanishni tartibga solish boʻyicha 
asosiy vakolatli organ sifatida Aviatsiya 
federal boshqaruvi (Federal Aviation Admi-
nistration – FAA) faoliyat yuritadi. Qishloq 
xoʻjaligi ehtiyojlari uchun dronlardan, jum-
ladan, oʻgʻitlar va kimyoviy vositalar sepish, 
shuningdek, ekinlarni monitoring qilish 
maqsadida foydalanish fermerlardan FAA 
tomonidan beriladigan maxsus ruxsatnoma-

ga ega boʻlishni talab etadi. Xususan, fermer 
xoʻjaliklari tomonidan qoʻllanadigan ogʻirligi 
250 grammdan yuqori boʻlgan qishloq 
xoʻjaligi dronlari “FAA DroneZone” elektron 
tizimi orqali majburiy tarzda roʻyxatdan 
oʻtkazilishi lozim. Bunda har bir dron uchun 
5 AQSH dollari miqdorida yigʻim toʻlangan 
holda uch yil muddatga amal qiluvchi foyda-
lanish ruxsatnomasi rasmiylashtiriladi (Fede-
ral Aviation Administration, 2025).

Bunda fermer xoʻjaliklari tomonidan 
uchuvchisiz uchadigan apparatlardan foyda-
lanishga doir belgilangan talablarga rioya eti-
lishi yuzasidan monitoring Aviatsiya federal 
boshqaruvi tomonidan amalga oshiriladi. 

Xulosa
Muxtasar aytganda, raqamlashtirish 

qishloq xoʻjaligi mahsulotlari miqdori va 
sifatining oshishiga, qishloq xoʻjaligi ishlab 
chiqarishining samaradorligi ortirishiga, ta-
biatga zararli taʼsirning qisqarishiga va inson 
omiliga bogʻliqlikning kamayishiga xizmat 
qiladi (German-Russian Agricultural Policy 
Dialogue, 2019).

Mamlakatimizda amalga oshirilgan insti-
tutsional islohotlar, xususan, Qishloq xoʻjaligi 
vazirligi tuzilmasida raqamlashtirish davlat 
boshqaruvning va elektron axborot tizimla-
rining joriy qilinishi agrar tarmoqni raqamli 
transformatsiya qilish uchun mustahkam 
asos boʻlib xizmat qildi. Shu bilan birga, qish-
loq xoʻjaligida dronlardan foydalanishga oid 
amaldagi tartib sohaning toʻliq raqamlashti-
rilishiga toʻsqinlik qilmoqda. Holbuki, ilgʻor 
xorijiy tajriba dronlardan nazoratli foydala-
nish mehnat unumdorligini oshirish, ekinlar 
holatini monitoring qilish va ishlab chiqarish 
xarajatlarini kamaytirishda samarali ekanini 
koʻrsatadi. Shu bois qishloq xoʻjaligi ehtiyoj-
lari uchun dronlardan foydalanishni tartibga 
solishni soddalashtirish va qonunchilikni 
xalqaro tajriba asosida takomillashtirish 
agrar tarmoqni raqamlashtirishni jadallash-
tirib, mahsulot raqobatbardoshligi hamda 
oziq-ovqat xavfsizligini oshirishga xizmat 
qiladi.

